Rikors Nru 1127/2017— Raymond Camilleri vs Direttur Generali (Dwana)

QORTI CIVILI
PRIM’> AWLA

ONOR IMHALLEF

DR FRANCESCO DEPASQUALE
LL.D. LL.M. (IMLI)

Seduta ta’ nhar iI-HgmiS
Erbgha u ghoxrin (24) ta’ Gunju 2021
Rikors Numru 1127/2017 FDP
Fl-ismijiet
Raymond Camilleri
Vs

Direttur Generali (Dwana)

I1-Qorti:-

1. Rat ir-rikors datat 15 ta’ Dicembru 2017, li permezz tieghu r-rikorrent talab is-
segwenti:

i r-rikorrent nhar il-erbgha (4) ta’ Novembru 2017 gie mwaqqaf mill-ufficjali
tad-dwana gewwa Bormla u gie suggett ghal tfittxija gewwa |-vann tieghu tat-
tip Peugeot Partner (LCH- 639). Illi x'4in saret din it-tfittxija gewwa t-tali
vann, l-uffi¢jali tad-dwana allegatament sabu merkanzija li tikkonsisti
f’sigaretti tat-tip ‘Business Royals Red' u 'Oris Super Slims Lights'. i rizultat
ta' din l-allegata sejba, |-vann tieg#u tat-tip Peugeot Partner gie ssekwestrat
b'dak kollu li kien hemm gewwa fih.

i wara din t-tfittxija, l-uffi¢jali tad-dwana flimkien ma’ numru sostanzjali ta'

Pulizija marru jaghmlu tfittxija gewwa r-residenza privata tar-rikorrent ‘37,
Evergreen, Triq il-Kwarta, is-Swieqi'. 1lli hawnhekk allegatament instabu xi

sigaretti tat-tip ‘Marlboro Red' u 'American Legends'. Illi dawn s-sigaretti gew
ukoll sekwestrati mill-ufficjali tad-dwana.

i nhar it-tmienja (8) ta’ Novembru 2017, inhargu zewg Noti ta’ Qbid, bin-
numri 219/2017 u 220/2017, rispettivament. Illi fin-Nota Nru 219/2017, li
tinsab hawn pprezentata bhala 'Dok RC V ir-rikorrent gie mgharraf li nstabulu
fil-vettura gewwa Trig San Gwann t’Ghuxa Bormla: "150 Kartuna b' 200
sigarett kull kartuna - Business Royals Red" u "5 Kartuniet »°200 sigarett kull
kartuna - Oris Super Slims Lighzs’, kif ukoll li gewwa r-residenza tal-Ibragg is-
Swieqi nstabulu "3 kartuniet b'200 sigarett kull kartuna - Marlboro Red,
kartuna b' 7 pakketti b* 20 sigarett kull pakkett - Marlboro Red, u 6 pakketti b’
20 sigarett kull pakkett - American Legend™. Illi r-raguni moghtija ghal dan il-
gbid kienet dik ta' "Ksur tal-Artikli 60 (a) (b) (k), tal-Ordinanza tad-Dwana,
Kap 37 u 17 (I)(a)(d), kif ukoll tar-Regolament (7) tat- Tagsima C fis-Sitt
Skeda, tal-Att dwar Dazju tas-Sisa Kap 382 Ligijiet ta’ Malta." llli minn naha
l-ofira, n-Nota Nru 220/2017 li tinsab hawn pprezentata bhala 'Dok RC2'
nharget ghal konfiska tal-vann Peugeot Partner (LCH639) bir-raguni li "li-
vettura msemmija, intuzat bhala mezz ta' garr, habi U Zamma ta' oggetti ghall-
konfiska taht [-Ordinanza tad-Dwana u I-Att Dwar Dazju tas-Sisa gewwa
Bormla fl-4 ta" Novembru 2017 bi ksur tal-Artikli 68(1), 69(1) (2), tal-
Ordinanza tad-Dwana, Kap 37 u kif ukoll tal-Artiklu 17(2), tal-Att Dwar Dazju
tas-Sisa, Kap 382 tal-Ligijiet ta' Malta.

Wi r-rikorrent hassu ferm aggravat ghar-ragunijiet hawn taht premessi u
ghalhekk informa lid-Direttur Generali tad-Dwana li huwa kien ser jikkontesta
dan il-gbid skont il-ligi permezz ta' zewg ittri datati 20 ta' Novembru 2017, u
pprezentati d-dwana nhar 1-24 ta' Novembru, 2017, hawn pprezentati bhala
'Dok RC3' u 'Dok RC4",

i fl-ewwel lok mhux fattwalment korrett li gewwa |-vann Peugeot Partner
(LCH-639) nstabu "150 kartuna b' 200 sigarett kull kartuna - Business Royals
Red". i fil-verita, kienu 100 kartuna b’200 sigarett kull kartuna - Business
Royals Red u hames kartuniet b' 200 sigarett kull kartuna - Oris Super Slims
Lights li fattwalment instabu mill-ufficjali tad-dwana gewwa I-imsemmi vann u
ghalhekk ir-rikorrent qieghed jigi akkuzat li huwa kien qieghed jipposjedi
ghaxar t'elef sigarett (50 kartuna, b’200 sigarett kull kartuna) aktar milli
fattwalment nstabu gewwa |-vann mill-ufficjali tad-dwana fit-tfittxija taghhom.

i fit-tieni lok I-intimat ma kellu l-ebda dritt li jissekwestra s-sigaretti li
nstabu gewwa r-residenza privata tar-rikorrent. Dan gieghed jintqal ghaliex s-
sigaretti kienu ezentati minn kwalunkwe dazji u taxxi, stante li kienu impurtati
f’Malta minn 7bieb tar-rikorrent skont il-/igi waqt li kienu ged jivvjaggaw.
Dawn kienu impurtati bl-iskop li jinghataw lir-rikorrent bhala rigal, hekk kif
fil-fatt gara, u kif ser jigi ppruvat waqt t-trattazzjoni tal-kawza. Illi tali tfittxija
fir-residenza tiegizu ma Kinitx koperta bl-ebda permess la mid-Direttur tad-
Dwana u langas mill-Kummissarju tal-Pulzijia. Ai termini tal-Artiklu 71 tal-

Kap 37 kien necessarju Search Warrant mazrug min Magistrat jew mill-Avukat
Generali. llli jigi premess illi mhux biss saret ffittxija rregolari u mhux
awtorizzata izda sahansitra wagt l-access u tfittxija dazlu fid-dar residenzjali
tal-esponent aktar min disgia (9) minn nies li kienu jikkonsistu f’zames
ufficjali tad-dwana, u erbgha ufficcjali tal-Pulizija. 1lli ghandu jingzand ukoll
li fl-ebda 7in l-esponent ma tgiegZed tazt arrest. Illi peress li kien hemm
kwantita kbira ta’ nies ifittxu fl-istess zin gewwa d-dar tal-esponent, I-esponent
ma setax joggzod magihom sabiex jara individwalment x ’kienu ged ifittxu. Illi
di piu, l-uffi¢jali tad-dwana mhux biss fittxew g#al sigaretti izda wkoll bdew
igallbu f’affarijiet oAra li ma kellhom xejn x’jagsmu ma’ dak li kienu ged
iffittxxu u cioe sigaretti. L-Uffi¢jali ma pprezentaw ebda Search Warrant li
jawtorizzahom jaccedu u jidzlu fil-proprjeta tar-rikorrenti.

Wi peress illi gewwa l-vann r-rikorrent kellu kwantita ferm angas milli
ddikjarat fug in-nota ta’ gbid, kif ukoll li s-sigaretti li nstabu gewwa r-
residenza tiegiu qatt ma kellhom jigu maqbuda ghalhekk isegwi [i |-
komputazzjoni tal-Valur tal-Qbid fin-Nota ta’ Qbid Nru 219/2017 huwa
skorrett u ghialhekk din ghandha tigi ddikjarata skorretta u nulla.

Ili li kieku I-komputazzjoni kienet kif suppost, I-ammont ta' 'dazju pperikolat'
kien ikun angas minn €4,000.00 u ghalhekk l-attur kien jkollu I-possibilta li
jersaq ghal ftehim mal-Kummissarju ai termini tal-Artikolu 63(1) (a) tal-Kap
37 u seta’ jevita dawn il-proceduri u spejjez kif ukoll proceduri ta’ natura
Kriminali ai termini tal-Artikolu 64A(1) tal-Kap 37.

Wi minghajr pregudizzju ghas-suespost, di piu meta wiesed jara |-
komputazzjoni tal-Valur tal-Qbid jinduna wkoll li dan huwa irregolari. Skont
in-Nota ta’ Qbid Nru 219/2017 il-valur tal-gbid tas-sigaretti li allegatament
nstabu fil-vettura gewwa San Gwann t'Ghuxa, Bormla gie mnizzel bhala
€171.77 (dan l-ammont gie kkompUtat hekk: €19.14 + €115.41 + €11.02 +
€26.20); filwaqt i |-valur tal-gbid tas-sigaretti li nstabu gewwa r-residenza
tal-7bragg is-Swieqi gieghed jigi mnizzel bhala €8,068.23 (dan [-ammont gie
kkomputat hekk: €899.00 + €5,420.66 + €517.82 + €1,230.75). Bir-rispett
dovut, dawn il-valuri ma jagamlux sens gfaliex filwagt li fin-nota ta’ gbid ged
jigi ddikjart li gewwa I-vann instabu wiezed u tletin elf sigarett (31,000), fl-
istess nota qieg#sed jigi ddikjarat li gewwa r-residenza tar-rikorrent nstabu
tmin mija u sittin (860) sigarett. Huwa fattwalment impossibbli li I-gbid ta’
31,000 sigarett ikollu valur ta’ €171.77, filwaqt li 1-qbid ta’ 860 sigarett ikollu
valur ta’ €8,068.23.

i minghajr pregudizzju, r-rikorrent jinsab ukoll jikkontesta dawn n-noti ta’
Qbid stante li mhux minnu li huwa kiser I-provvedimenti tal-Artikli 60 (a) (b)
(k), I-Artikli 68(1), 69(1) (2) tal-Ordinanza tad-Dwana, Kap 37 u 17 (I)(a)(d),
kif ukoll tar-Regolament (7) tat-Tagsima C fis-Sitt Skeda, kif ukoll tal-Artiklu
17(2), tal-Att dwar Dazju tas-Sisa Kap 382 Ligijiet ta' Malta hekk kif ser jigi
ppruvat waqt it-trattazzjoni tal-kawza.

Ghaldagstant, ghar-ragunijiet hawn fug premessi, jghid il-konvenut ghaliex
dina I-Qnorabbli Qorti ma ghandhiex:

1. Tiddikjara illi n-noti ta' Qbid numru 219/2017 u 220/2017 inhargu
ingustament, b'mod arbitrarju w ingust u ghalhekk ghandhom jigu revokati.

2. Tiddikjara illi n-Nota ta' Qbid Nru 219/2017 hija vizzjata minn zbalji kemm
fug il-kwantita ta' sigaretti li effettivament instabu, u/jew fuq il-valur
kkomputat tal-gbid.

3. Sussegwentement tiddikjara illi din hija nulla u minghajr effett.

4. Tiddikjara illi t-tfittxija fid-dar residenzjali tar-rikorrent saret illegalment
peress li ma kinitx koperta bl-awtorizzazzjoni prevista mill-/igi.

5. Tordna lil konvenut jirrilaxxa kull oggett jew merkanzija mizmuma fil-
pussess tieghu li jappartjeni lir-rikorrent u tordna r-rilaxx tal-vettura
Peugeot Partner (LCH-639).

Bl-ispejjez u l-interessi legali kontra I-konvenut li jibga' minn issa ngunt in
subizzjoni.

2. Rat illi fil-11 ta’ Jannar 2018 I-intimat Direttur Generali (Dwana) irrisponda ghal dak
mitlub billi gajjem s-segwenti difizi:

M i fl-ewwel lok, fil-mertu l-allegazzjonijiet u I-pretensjonijiet tar-
rikorrent kif dedotti fir-Rikors Promotur huma insostenibbli stante li
huma nfondati fil-fatt u fid-dritt;

(1) i fit-tieni lok, il-fatti tal-kaz li taw lok g#al din il-vertenza huma s-
segwenti:

(@) Hli fl-4 ta’ Novembru 2017, |-ufficcjali tad-Dwana ghamlu tfittxija
fuq vann tal-marka Peugeot Partner bin-numru ta’ registrazzjoni
LCH 639 fejn ir-rikorrent li hu s-sid tal-vann in kwistjoni ingabad in
flagrante jikser il-provvedimenti doganali, stante li go I-imsemmija
vann kien hemm ammont sostanzjali ta’ sigaretti li ma kienx thallas
id-dazju fughom;

(b) 1lli b’rizultat ta’ din is-sejba ta’ sigaretti sdazjati fil-vann proprjeta
tar-rikorrent, irrizulta li I-imsemmi vann serva bzala |-mezz tal-garr
tal-oggerti sdazjati sabiex jigi evaz id-dazju tal-importazzjoni, id-
dazju tas-SISA u t-taxxa fuq il-valur mizjud relattiv fughom:

(c) HIi jirrizulta li 1-imsemmi vann kellu go fih (150) mija u #amsin

kartuna sigaretti sdazjati tal-marka Business Royals Red b’mitejn
(200) sigarett go kull kartuna u (5) hames kartuniet b’sigaretti tal-

marka Oris Super Slims Lights b’mitejn (200) sigarett g0 kull
kartuna;

(d) Ghalhekk, in segwitu ta’ din |-iskoperta ta’ sigaretti sdazjati fil-vann
in kwistjoni, l-uffic¢jali tad-Dwana flimkien mal-Pulizija gsamlu
spezzjoni fir-residenza tar-rikorrent Raymond Camilleri fil-fond
numru 37, Evergreen, Triq il-Kwarta, Swieqi fejn gew skoperti aktar
sigaretti sdazjati u cioe : (3) tlett kartuniet sigaretti sdazjati tal-
marka Marlboro Red b’mitejn (200) sigarett g0 kull kartuna; (7)
sebgha pakketti Marlboro Red b’ghoxrin (20) sigarett kull pakkett,
kif ukoll (6) sitt pakketti sigaretti sdazjati tal-marka American
Legend b’ghoxrin (20) sigarett kull pakkett li ma kinux tzallsu d-
dazji u t-taxxi relattivi fughom. Ghaldagstant, mill-iskoperta tal-
ufficcjali koncernati, irrizulta li r-rikorrent Raymond Camilleri kien
evada l-ammont komplessiv ta’ (€7,618.86) sebghia t’elef, sitt mija u
tmintax il-Ewro u sitta u tmenin centezmu f’dazji u taxxi dovuti lill-
erarju pubbliku; f’cirkostanzi ta’ agir irregolari da parte tar-
rikorrent fejn I-istess rikorrent ma setgzax jiggustifika s-sejba tal-
istess sigaretti sdazjati fil-pussess tieg#u;

(e) Ghalhekk, l-esponent qgabad I-istess sigaretti sdazjati u I-vann
permezz tan-Noti ta’ Qbid numru 219 u 220/2017 rispettivament li
ged jigu kontestati permezz ta’ din il-procedura odjerna;

(1n Ml fit-tielet lok u minghajr pregudizzju ghas-suespost, irrizulta lill-
esponent li r-rikorrent ma kienx hallas id-dazju dovut fuq is-sigaretti
magbuda u dan bi ksur tal-Artikolu 60(a)(b)(k) tal-Kap 37 (I-Ordinanza
tad-Dwana), kif ukoll tal-Artikoli (17)(I)(a)(d) u r-Regolament 7 -
Tagsima C tas-Sitt Skeda tal-Kap 382 (I-Att dwar id-dazju tas-SISA)
tal-Ligijiet ta’ Malta. Illi ghalhekk l-imsemmi vann li ntuza bala I-
mezz tal-garr ghas-sigaretti sdazjati gie magbud ai termini tal-Artikolu
68(1) u 69(1)(2) tal-Kap 37 u I- Artikolu 17(2) tal-Kap 382;

(V)  Hlh fir-raba’ lok u minghajr pregudizzju, fic-cirkostanzi odjerni |-
esponent jirribatti li kif spjegat aktar il fuq f/’din ir-Risposta, jirrizulta
li I-imsemmi vann fil-kaz in ezami ntuza bhala |-mezz tal-garr tas-
sigaretti sdazjati, u ghalhekk ghandu jirrizulta li n-Noti ta’ Qbid in
kontestazzjoni Aargu in ottemperanza mal-/igi doganali; apparti I-fatt li
dawn il-proceduri huma unikament konsegwenza tal-agir illegali tar-
rikorrent u li kieku din l-attivita illecita ma gietx skoperta, dan kien
jirrizulta f’danni ghall-erarju pubbliku u Zlealta’ kummercjali fil-
konfront ta’ kummercjanti li jottemperaw ruzhom mal-/igijiet doganali;

V) i fil-zames lok u ming#ajr pregudizzju, 1-esponent jirrileva li mhux
minnu li I-esponent indika kwantitajiet skorretti fir-rigward tal-ammont
ta’ sigaretti sdazjati li nstabu fil-pussess tar-rikorrent kemm fl-imsemmi
vann kif ukoll fir-residenza tiegau. Illi dan jirrizulta mid-dokumenti li

jelenkaw l-oggetti li nstabu u gew mizmuma pendenti I-investigazzjoni,
li r-rikorrent ghandu kopja tagizhom bil-firma tiegsu stess; liema
dokumenti ged jigu hawn annessi w immarkati bzala DOK DGD1-5;

(V)  1lli ai finijiet ta’ kjarezza, ghandu jingaad li fin-Nota ta’ Qbid li ggib
in-numru ta’ referenza 219/2017, fl-akhar tabella li tindika I-valur u I-
ammont totali ta’ evazjoni ta’ dazju u taxxi, |-ittri ‘A’ u B’ gew invertiti
bi zvista. Illi minkejja dan, giaandu jingzad li I-ammonti hemm indikati
jirriflettu korrettament l-ammont ta’ dazji u taxxi li gew evazi mir-
rikorrent /’dan il-kaz;

(V) i fis-sitt lok u ming#Aajr pregudizzju, 1-esponent jirrileva li I-ispezzjoni
kemm fl-imsemmi vann, kif ukoll fir-residenza tar-rikorrent saret
legalment ai termini tal-proviso tal-Artikolu 71 tal-Kap 37, li del resto
hi ligi specjali tad-Dwana, f'¢irkostanzi fejn l-uffic¢jali koncernati
skoprew fil-pussess tar-rikorrent oggetti sdazjati mizmumin kontra |-
provvedimenti doganali;

(VI Salv eccezzjonijiet ulterjuri; jekk ikun il-kaz.

Ghaldagstant, I-esponent jitlob bir-rispett li din I-Onorabbli Qorti jog/igobha
tichad it-talbiet tar-rikorrent kif dedotti fir-Rikors bzala infondati fil-fatt u fid-
dritt; bl-ispejjez fil-konfront tar-rikorrent.

Provi:
3. Ratilli fil-31 ta’ Jannar 2018, il-kawza giet differita ghas-smiegh tax-xhieda.
4. Rat l-affidavit ta’ Raymond Camilleri ipprezentat fid-19 ta’ Novembru 2018 (fol 46).

5. Rat l-affidavit ta’ Yolanda Galea ipprezentat fid-19 ta’ Novembru 2018 (fol 48).

6. Rat ix-xhieda ta’ Neville Cesareo ipprezentata mir-rikorrent u moghtija fil-proceduri
kriminali fl-ismijiet Pulizija vs Raymond Camilleri li kienet ged tinstema’ quddiem il-
Qorti tal-Magistrati (bhala Qorti tal-Gudikatura Kriminali) datata 15 ta’ Jannar 2018
(fol 56).

7. Rat ix-xhieda ta’ Frederick Micallef ipprezentata mir-rikorrent u moghtija fil-
proceduri kriminali fl-atti fl-ismijiet Pulizija vs Raymond Camilleri datata 15 ta’
Jannar 2018 (fol 59).

8. Rat illi fit-8 ta” Ottubru 2019 dina I-Qorti, kif ippresjeduta, hadet konjizzjoni tal-kaz.

9. Rat illi fil-11 ta’ Dicembru 2019 ir-rikorrent ddikjara illi ma kellux aktar provi
X’jipprezenta.

10. Rat I-affidavit ta’ Mario Mifsud ipprezentat fid-19 ta’ Gunju 2020 (fol 81).

11. Rat l-affidavit ta’ Neville Cesareo, uffic¢cjal fid-Dipartiment tad-Dwana ipprezentat
fis-17 ta’ Settembru 2020 (fol 97).

12. Semghet ix-xhieda ta’ Raymond Camilleri in kontro-ezami datata 25 ta’ Settembru
2020 (fol 97).

13. Semghet ix-xhieda ta’ Yolanda Galea in kontro-ezami datata 25 ta’ Settembru 2020
(fol 112).

14. Rat id-dokumentazzjoni ipprezentata mill-intimat, ossija sentenza tal-Qorti tal-
Magistrati datata 27 ta’ Gunju 2014 fl-ismijiet ‘II-Pulizija (Spett Carmelo Magri) vs
Raymond Camilleri’ (fol 122).

15. Semghet ix-xhieda ta’ Mario Mifsud datata 18 ta’ Novembru 2020 (fol 157).

16. Rat illi fit-18 ta’ Novembru 2020 il-kawza giet differita ghas-sottomissjonijiet tal-
partijiet bil-miktub.

17. Rat in-nota ta’ sottomissjonijiet ta’ Raymond Camilleri pprezentata fis-16 ta’ Frar
2021 (fol 172).

18. Rat in-nota ta’ sottomissjonijiet tad-Direttur Generali (Dwana) ipprezentata fid-19 ta’
April 2021 (fol 179).

19. Rat illi fil-21 ta’ April 2021 il-kawza giet differita ghas-sentenza.

Fatti tal-kaz

20. FI-4 ta’ Novembru 2017, 1-uffic¢jali tad-Dwana, wara li segwew il-vann Peugeot
Partner numru LCH 639, u ftfittxija fl-istess vann, instab ammont sostanzjali ta’
sigaretti li ma thallsux dazju fughom. Infatti, I-imsemmi vann, li r-rikorrent huwa sid
tieghu, kien ged igorr 150 kartuna sigaretti sdazjati tal-marka Business Royals Red,
b’mitejn (200) sigarett go kull kartuna, u hames (5) kartuniet b’sigaretti tal-marka Oris
Super Slim Lights b’mitejn (200) sigarett f’kull kartuna.

21. Jirrizulta li sussegwentmet ghal din is-sejba, l-uffi¢¢jali tad-Dwnaa flimkien mal-
Pulizija ghamlu spezzjoni fir-residenza tal-attur Raymond Camilleri fil-fond 37,
Evergreen, Triq il-Kwarta, Swieqi. Hemmhekk, instabu aktar sigaretti sdazjati,
fosthom tlett kartuniet sigaretti tal-marka Marlboro Red b’mitejn (200) sigarett f’kull
kartuna, seba’ pakketti Marlboro Red b’ghoxrin sigarett kull pakkett, u sitt pakketti
sigaretti sdazjati tal-marka American Legend b’ghoxrin sigarett kull pakkett.

22. Jirrizulta li kienet inharget in-Nota ta’ Qbid Numru 219/2017 ghas-sigaretti sdazjati li
nstabu gol-vann tar-rikorrent Peugeot Partner (LCH-639) (Dok RC1). Jirrizulta wkoll
li nharget Nota ta’ Qbid Numru 220/2017, li nharget ghall-konfiska tal-vann Peugeot
Partner (LCH-639) peress li I-vettura ntuzat bhala mezz ta’ garr/habi ghal sigaretti
sdazjati (Dok RC2).

23. Ir-rikorrent ikkontesta dawn l-ordnijiet u baghat Zewg ittri lid-Direttur Generali
(Dwana) sabiex jinfurmah li kien ser jikkontesta dan il-qbid permezz ta’ zewg ittri li
huwa baghat datati 20 ta’ Novembru 2017 u 24 ta’ Novembru 2017 rispettivament,
ezebiti bhala Dok RC3 u RC4. In segwitu, min-naha tad-Dipartiment intbaghtu kopja
ta’ konferma tan-notifiki tal-ittri tal-oggezzjoni ghall-gbid 219/2017 u 220/2017 (Dok
RC5 u Dok RC6).

24 Jirrizulta li permezz tad-decizjoni tal-Qorti tal-Magistrati (Gudikatura Kriminali)
(97/2006) datata 27 ta’ Gunju 2014, ezebita fl-atti bhala Dok DGD, gie de¢iz li r-
rikorrent kien hati tal-akkuza tar-ricettazzjoni u tal-akkuza dwar in-nuqqas ta’ hlas ta’
dazju fuq l-oggetti li nstabu fil-pussess tieghu. Gie kkundannat ihallas multa ta’ Ewro
90,581.99 bhala evazjoni tat-taxxa oltre” s-somma ta’ Ewro 500 skont il-Kap 382. Ir-
rikorrent gie kkundannat ukoll piena kalcerarja ta’ tlett xhur sospizi ghal tmintax-il
xahar skont I-Artikolu 28A tal-Kap 9, u l-oggetti kollha imsemmija f’dan il-kaz gew
ikkonfiskati.

Ikkunsidrat

25. Jirrizulta, mill-provi prodotti, illi r-rikorrent gieghed, permezz tal-azzjoni prezenti,
jattakka n-Nota ta’ Qbid numru 219/2017 mahruga mill-intimat. Ir-rikorrent ged
jikkontendi li n-Nota ta’ Qbid 219/2017 inharget ingustament u ghandha tigi revokata,
filwaqt li gie sostnut fit-talbiet tar-rikorrent, li n-Nota ta’ Qbid numru 219/2017 hija
wvizzjata minn zbalji, b’hekk ghandha tigi annullata. Inoltre’, gie sostnut ukoll, Ii t-
tfittxija fid-dar tar-rikorrent saret illegalment. Di piu’, ir-rikorrent talab li I-merkanzija
mizmuma tigi ritornata, filwaqt 1i I-vettura Peugeot Partner (LCH-639) tigi rilaxxata.

26. Jirrizulta, mill-banda I-ohra, illi I-konvenut Direttur Generali (Dwana) gajjem dawn id-
difizi fejn sostna li fil-mertu, [-pretensjonijiet tar-rikorrent huma nfondati u
insostenibbli stante li mit-tfittxijiet 1i saru, irrizulta li r-rikorrent ma kienx hallas id-
dazju dovut fuq is-sigaretti magbuda bi ksur tal-Artikolu 60(a), (b), u (k) tal-Kap 37
tal-Ligijiet ta’ Malta, kif ukoll bi ksur tal-Artikolu 17(1) (a) u (d) ta’ Regolament 7
Tagsima C tas-Sitt Skeda tal-Kap 382. Ghalhekk, I-imsemmi vann gie magbud ai
termini tal-Artikolu 68(1) u 69(1)(2) tal-Kap 37 u I-Artikolu 17(2) tal-Kap 382, liema
vann intuza bhala l-mezz ta’ garr tas-sigaretti sdazjati. Gie eccepit ukoll, li mhuwiex
minnu li gew indikati kwantitajiet skorretti fl-ammont ta’ sigaretti sdazjati, kif allegat
mir-rikorrent. Inoltre’, il-konvenut laga” wkoll billi rrileva li I-ispezzjonijiet li saru fl-
imsemmi vann u fir-residenza tar-rikorrent saru legalment abbazi tal-Artikolu 71 tal-
Kap 37 tal-Ligijiet ta’ Malta.

Meritu tal-kaz

27. Ir-rikorrent ged jilmenta li n-Noti ta’ Qbid in kwistjoni mhumiex gustifikati, u
ghandhom jigu revokati. It-talbiet u I-pretensjonijiet tar-rikorrent huma ppernjati fuq il-
fatt minnu allegat, li gew indikati kwantitajiet ta’ sigaretti inkorretti peress li Xi whud

mis-sigaretti kienu jinsabu fejn I-imsemmi Vann Peugeot Partner appartenenti lir-
rikorrent u mhux gol-vann innifsu. Ir-rikorrent ged jilmenta wkoll mill-ispezzjonijiet li
saru fil-vann u fir-residenza tieghu. Konsegwentement, ged jitlob ir-rilaxx tal-
merkanzija u r-rilaxx tal-vettura vann Peugeot Partner (LCH-639).

28. Fis-sottomissjonijiet tieghu, r-rikorrent irrefera ghall-fatt li skont I-Artikoli 63(1)(a) u
63A tal-Kap 37, huwa kellu d-dritt jiddeciedi li jersaq ghal ftehim biex jevita I-
procedura odjerna. 1zda, kif tajjeb sottomess mill-konvenut, fis-sottomissjonijiet, id-
dazju perikolat f’dan il-kaz, jec¢cedi aktar minn €4,000 imsemmija fl-Artikolu 63A tal-
Kap 37. 11-Qorti tirrileva, li I-ammont ta’ dazju perikolat jeccedi I-€4,000 anke jekk ma
jinghaddux il-kartuniet ta’ sigaretti, ikkontestati mill-istess rikorrent. B’hekk, anke
f’kaz ta’ ftehim bil-miktub bejn il-partijiet, il-gbid tal-oggetti kien ser jissussisti xorta
wahda.

29. Ghalhekk, dak sostnut mir-rikorrent abbazi tal-Artikolu 63A tal-Kap 37 mhuwiex
gustifikat.

30. Jinghad fl-ewwel lok, li I-Qorti trid tindirizza I-ilment tar-rikorrent mill-ottika tal-fatti
u cirkostanzi tal-kaz ezistenti. Jirrizulta evidentement, li meta gie segwit il-vann
Peugeot Partner misjuq mir-rikorrent f’direzzjoni ghal garaxx fSan Gwann t’Ghuxa,
ghand persuna msejha “I-Paddy”, saru I-ispezzjonijiet da parti tal-uffic¢jali tad-Dwana
dakinhar stess tal-4 ta> Novembru 2017, kemm fl-imsemmi vann tar-rikorrent u kif
ukoll fir-residenza tieghu. Kien biss in segwitu ghall-iskoperta ta’ ammont sostanzjali
ta’ sigaretti sdazjati fil-vann Peugeot Partner, fejn jirrizulta li r-rikorrent kien ged
jevadi d-dazju tal-importazzjoni skont il-ligijiet doganali, li l-uffic¢jali tad-Dwnaa,
flimkien mal-Pulizija ipprocedew biex jaghmlu spezzjoni fir-residenza tar-rikorrent
fis-Swieqi fejn instabu aktar sigaretti sdazjati.

31. M’huwiex ikkontestat, li dawn huma s-serje ta’ fatti li ssuccedew dakinhar tal-4 ta’
Novembru 2017. Li huwa ikkontestat mir-rikorrent huwa li fug in-Nota ta’ Qbid
Numru 219/2017 hemm indikat ammont skorrett ta’ sigaretti sdazjati, u li fin-Nota ta’
Qbid numru 219/2017 ‘A’ giet invertita f* ‘B’, ghalhekk ged jikkontesta I-validita™ tan-
Nota ta’ Qbid.

32. Fis-sottomissjonijiet tieghu, il-konvenut, sostna li fl-ahhar tabella li tindika I-evazjoni
ta’ dazju fin-nota’ Ta’ Qbid numru 219/2017, I-ittri A u B gew invertiti bi zvista. 1zda
l-ammonti hemmhekk indikati ta’ sigaretti u ta’ evazjoni ta’ dazju u taxxi huma
korretti. Gie sottomess li huwa minnu li kartuniet ta’ sigaretti nstabu fejn il-vann tar-
rikorrent Peugeot Partner waqt li huwa kien ged igorr is-sigaretti sdazjati, biex imur
igassam, madankollu fid-dokument, Dok RC1 ezebit fl-atti, iffirmat mill-istess
rikorrent, hemm indikati numru ta’ pakketti ta’ sigaretti kif indikati fin-Nota ta’ Qbid
219/2017.

33. ll-konvenut irrefera wkoll fis-sottomissjonijiet, ghall-kazijiet Joseph Schembri vs
Kontrollur tad-Dwana de¢iza mill-P.A. fit-3 ta’ Ottubru 2001, u ghall-kaz Priscilla
Cassar vs Kontrollur tad-Dwana, deciz mill-P.A. fid-29 ta’ Jannar 2010, fejn inghad
li l-istharrig li ghandu jsir mill-Qorti, huwa dwar ezami tac-cirkostanzi fid-dawl tal-

ligijiet doganali applikabbli, billi tara jekk it-talba tar-rikorrent biex jiehu lura I-
hwejjeg konfiskati hijiex gustifikata, izda mhux |i tiddikjara valida jew nulla n-nota ta’
gbid. Gie sottolineat ukoll mill-konvenut fis-sottomissjonijiet, li mhuwiex minnu li t-
tfittxija fir-residenza tar-rikorrent saret bi ksur tal-Artikolu 71 tal-Kap 37. Infatti, gie
sostnut, li t-tfittxija bl-assistenza tal-Pulizija saret a tenur tal-Artikolu 71 tal-Kap 37 u
kien imminenti li ssir t-tfittxija b’mod immedjat, sabiex ma jkunx hemm riskju li |-
oggetti sdazjati jigu mnehhija jew mohbija. Inoltre’, jirrizulta, li r-rikorrent iffirma I-
formola u d-dokument doganali tal-oggetti kollha li nqgabdu b’evazjoni ta’ dazju u
taxxa, anke b’referenza ghan-numru ta’ kartuniet sigaretti misjuba u magbuda fir-
residenza tieghu.

34. Jinghad fl-ewwel lok, li n-Nota’ ta’ Qbid in kwistjoni inharget abbazi ta’ ksur tar-
regolamenti fl-artikoli segwenti. L-Artikolu 68(1) tal-Kap 37 (I-Ordinanza tad-
Dwana) jipprovdi:

“Il-bastimenti, il-vetturi jew mezzi ozra ta’ garr, flimkien maz-zwiemel jew
annimali u 7Awejjeg onra li jkunu saru xjentement uzu minnhom fl-
importazzjoni, fl-izbark, fit-twarrib, fit-tizmim, fil-zabi, jew fil-garr ta’
oggetti li d-dazju tagiihom ma jkunx imzallas jew li jkunu, tazt din I-
Ordinanza, suggetti ghal konfiska ghandhom jigu kkonfiskati.”

35. L-Artikolu 69(1) tal-Kap 379 (I-Ordinanza tad-Dwana) jistipula:

(1) “Il-bastimenti, l-oggetti, il-vetturi jew mezzi ohra ta’ garr, flimkien maz-
zwiemel jew annimali jew iwejjeg ofira suggetti ghall-konfiska, jistgau jigu
magqbuda f’kull 10k, sew fuq l-art kemm fuq il-bazar, minn kull uffi¢¢jal tad-
Dwana jew tal-Pulizija, u meta dawn il-bastimenti, oggetti, vetturi jew mezzi
Ohra ta’ garr flimkien maz-zwiemel u annimali u 7wejjeg oAra jigu
magbuda, ghiandhom jitgiegZdu minnufih tazt idejn il-Kummissarju jew b xi
mod ie#or jitpoggew f'gaghda sikura fejn il-Kummissarju jkollu kontroll.

(2) "Fil-konfiska ta’ bastimenti, vetturi jew annimali jitgiesu li jidzlu |-
armar, l-ghodod u t-taghmir taghhom, u fil-konfiska ta’ oggetti jitgiesu li
jidalu I-kollijiet li fihom jinsabu l-oggerti u dak kollu li I-kollijiet ikun
fihom.”

36. L-Artikolu 17(2) tal-Kap 382 (I-Att dwar id-Dazju tas-Sisa) jghid hekk:

“.....vetturi, il-bastimenti jew mezzi okra ta’ garr, uzati jew li ser ikunu
uzati ghal importazzjoni, fl-izbark, fit-twarrib, fiz-zamma, fil-zabi, jew fil-
garr ta’ oggetti li d-dazju tagiihom ma jkunx im#zallas jew li jkunu, tazt dan
I-Att, soggetti ghal konfiska flimkien mal-proprjeta’, mobbli jew immobbli,
illi fiha jinstabu l-oggetti li d-dazju taghhom ma jkunx im#allas jew li jkun
soggett ghal konfiska, ghandhom jigu konfiskati.”

37. ll-parametri legali f’azzjoni ta’ din ix-Xorta gew enuncjati b’mod approfondit fil-
gurisprudenza. Fil-kaz John Ellul vs Direttur Generali (Dwana) deciza fl-24 ta’
Settembru 2019, inghad hekk:

“Fis-sentenza Priscilla Cassar vs il-Kontrollur tad-Dwana mogftija mill-
Qorti tal-Appell gie spjegat li “Dak Ii trid tara |-Qorti f’dawn il-proceduri
huwa |i tezamina c¢-c¢irkostanzi tal-kaz fid-dawl tal-/igijiet doganali
applikabbli u tara jekk ir-rikorrent huwiex intitolat li jieau ‘lura I-hwejjeg
hekk konfiskati’... 1d-dmir tal-Qorti f’dawn ic¢-¢irkostanzi hu mhux i
tiddikjara valida jew nulla n-Nota ta’ Qbid mahruga mill-intimat... izda li
tezamina u tiddetermina jekk effettivament kienx hemm il-ksur allegat mid-
disposizzjonijiet invokati mill-intimat biex jiggustifika I-qbid u gzalhekk jekk
il-gbid tal-oggetti relattiv kienx legalment gustifikat.”

38. Fil-kaz Mario Falzon vs Kummissarju tad-Dwana deciz mill-P.A. fil-31 ta’ Mejju
2018 inghad:

“.. l-interpretazzjoni mog#ntija mill-Qrati nostrana ghall-procedura ta’
konfiska hija li din hija klassifikata bZiala azzjoni in rem”.

39. Fil-kaz deciz mill-Qorti tal-Appell fid-29 ta’ Jannar 2016, Ahmed Ibrahim Hassan
Ahmed Arafa vs Kontrollur tad-Dwana, fejn giet ittentata azzjoni skont I-Artikolu
72 tal-Kap 37, u kien gie sostnut li r-rikorrent kien estraneu ghall-allegat reat gie
ribadit:

“Jigi osservat mill-ewwel li dan I-Artikolu ma jipprovdix biss ghall-konfiska

f’kaz ta’ Zbark jew importazzjoni izda sazansitra ghat-twarrib, Zzamma, zabi
jew semplici garr ta’ hwejjeg li huma soggerti ghall-konfiska. Darba li fuq
il-vapur kien hemm oggetti ‘suggetti ghall-konfiska’ (ara wkoll [-Artikolu
6(5) tal-imsemmija Ordinanza) il-konfiska tal-bastiment hija wa/da
mandatorja”.

L-appellant gustament jiskaq li tazt din il-/igi specjali ma hemm I-ebda
limitazzjoni jew eccezzjoni ghal tali konfiska kontemplata, fis-sens li la
darba jirrizulta ksur tal-provvediment tal-Artikolu 68, il-konfiska hemm
imsemmija hija mandatorja, billi I-Kontrollur tad-Dwana ma ngfata ebda
diskrezzjoni.”

“Fil-fatt, fil-gurisprudenza tagZina gie kostatament ritenut illi ‘ghal fini tal-
Artikolu 68 dak li jitgies I-aktar centrali hu I-fatt li I-vettura intuzat biex jigi
imwettaq reat kontra I-Ordinanza Doganali u li, in kwantu tali, kien
assoggett l-istess vettura ghal konfiska. Anke jekk il-fatti huma diversi, I-
osservazzjoni in calce tas-sentenza tal-Qorti tal-Appell tas-27 ta’ Frar 2003
fil-kaz Cara Limited vs Kontrollur tad-Dwana tibga’ wahda valevoli. A
propozitu jinghad fiha illi 1-proceduri ta’ konfiska huma proceduri in rem.
Galadarba I-merkanzija dazlet Malta kontra I-Ordinanza tad-Dwana, I-
intimat kellu s-setgra li jikkonfiskaha. (Ara Francis Xuereb pro et noe vs

Kontrollur tad-Dwana) deciza mill-Qorti tal-Appell Sede Inferjuri fl-70 ta’
Ottubru 2005). "

40. Tajjeb jigi puntwalizzat, li huwa pacifiku fil-gurisprudenza, li x-xjenza o meno ta’ sid
il-vettura m’ghandhiex ezitu fug il-materja in kwistjoni. Kif ritenut fil-kaz Helen
Samantha Brett vs Kontrollur tad-Dwana, dec¢iza mill-PA fid-29 ta’ Ottubru 2010:

“Illi minn qari tal-Artikolu 68(1) tal-Kap 37 jirrizulta bla ebda dubju illi x-
xjenza li gieghed jitkellem fugha I-legislatur hija ta’ dak li jkun gieghed juza
I-bastiment. Imkien il-/igi ma tagamel distinzjoni bejn is-sid u I-utent tal-
istess bastiment. Gralhekk fejn il-/igi ma tiddistingwix langas m’ghandhom
jiddistingwu dawn il-Qrati.”

41. Gie sahansitra ritenut fil-kaz Louis Camilleri vs Kontrollur tad-Dwana deciza mill-
PA fit-8 ta’ Ottubru 2008, li tant il-konfiska hija procedura in rem, galadarba I-
merkanizja tkun dahlet Malta kontra I-Ordinanza tad-Dwana, li s-setgha ta’ konfiska
tibqa’ tipprevali anke f’kaz li r-rikorrent jigi liberat kriminalment, b’dan li xorta wahda
I-intimat kien gustifikat li johrog in-nota ta’ gbid fuq il-vettura ghaliex kien hemm
ragunijiet bizzejjed taht is-subartikolu 61 u 62 tal-Kap 37.

42. Inoltre’, jinsab ukoll assodat fil-gursiprudenza, li meta r-rikorrent jattakka I-hrug ta’
Nota ta’ Qbid sta ghalih li jgib il-prova mehtiega sabiex din il-Qorti tiddeciedi fuq bazi
ta’ probabilita’ dwar jekk il-konvenut kienx gustifikat li johrog nota kontestata u dan
abbazi tal-ligi tad-dwana fuq kunsiderazzjoni wahdanija dwar iz-zamma u garr ta’
hwejjeg li fughom ma thallasx dazju. (Ara Philip Cardona vs Direttur Generali
Dwana, deciza mill-P.A. fl-20 ta’ Frar 2017; Cara Limited vs Kontrollur tad-
Dwana deciza fis-27 ta’ Frar 2003.

43. Applikati dawn il-principji ghall-kaz in ezami, tqis li I-attur ma aderixxiex ruhu ma’ 1-
oneru tal-prova, stante li kien jinkombi fuqu li jipprova dak minnu allegat. Jinghad fl-
ewwel lok, li d-dikjarazzjoni doganali bid-dettalji tal-vettura, iffirmati mill-istess
rikorrent turi evidentement, li ma gewx iddikjarati s-sigaretti li fughom kellha tithallas
it-taxxa fughom, liema sigaretti instabu fil-vann Peugeot Partner tar-rikorrent u fir-
residenza tieghu. Jigi osservat, li mill-provi jirrizulta, li dawn is-sigaretti, kollha
misjuba u kkonfiskati ma kellhomx is-sigill rikjest bil-faxxa tas-Sisa. Kif ikkonfermat
Dok RC1 ezebit mar-rikors promotur, permezz ta’ Nota ta’ Qbid 219/2017, ingabdu
150 kartuna b’200 sigarett Business Royals Red, hames kartuniet sigaretti b’200
sigarett Oris Super Slim Lights. Gew elenkati wkoll is-sigaretti misjuba fir-residenza
tar-rikorrent, konsistenti fi 3 kartuniet b’mitejn sigarett kull kartuna Marlboro Red,
kartuna b’7 pakketti b’20 sigarett kull pakkett Marlboro Red, u sitt pakketti b’ghoxrin
sigarett kull pakkett American Legend. Id-dokument Dok RC1 li jindika dawn I-
ammonti ta’ sigaretti magbuda huwa iffirmat mir-rikorrent Raymond Camilleri.

44. Kif sewwa ritenut fil-principji enun¢jati fil-gurisprudenza, f’azzjoni ¢ivili ta’ din ix-
xorta, il-Qorti m’hijiex tindaga dwar il-htija 0 meno tar-rikorrent izda jekk id-Direttur
Generali Dwana kienx fis-sewwa meta ta lok ghall-gbid ta’ 1-oggetti magbuda. Fil-kaz
odjern, Dok DGD, s-sentenza tal-Qorti tal-Magistrati, bhala Qorti tal-Gudikatura

Kriminali deciza fis-27 ta’ Gunju 2014, fil-konfront tar-rikorrent, jirrizulta li Raymond
Camilleri instab hati ghall-evazjoni ta’ taxxa. Ghalhekk, kif ritenut fil-kaz sucitat
Louis Camilleri vs Kontrollur tad-Dwana, anke fejn I-individwu ikun liberat
kriminalment, l-ordni ta’ konfiska ta’ oggetti tibqa’ tipprevali. Fil-kaz odjern, fejn ir-
rikorrent instab hati kriminalment ghall-evazjoni ta’ taxxa, ma jistax jinghad li I-ordni
ta’ konfiska m’ghandhiex tipprevali, kif ged jittenta jsostni r-rikorrent, aktar u aktar
meta huwa ffirma d-dokument Dok RCI, b’mod li kkonferma d-dettalji kollha
hemmhekk indikati.

45. Madankollu, r-rikorrent xorta ged jittenta jattakka n-Nota ta’ Qbid 219/2017 abbazi ta’
allegati inkorrettezzi. Ir-rikorrent jirreferi ghax-xhieda ta’ Frederick Micallef, Uffic¢jal
tad-Dwana, f’dan ir-rigward, li qal li t-tlett ‘master cases’ sigaretti kkontestati mir-
rikorrent kienu barra l-garaxx tal-‘Paddy’ f"San Gwann t’Ghuxa. Minn naha I-ohra,
Neville Cesareo u Mario Mifsud sostnew li t-tlett ‘master cases’ in kwistjoni instabu
biswit il-vann Peugeot Partner appartenenti lir-rikorrent. Jibda biex jinghad, li r-
rikorrent fix-xhieda tieghu kkonferma li kellu fil-pussess tieghu s-sigaretti sdazjati fil-
vann tieghu liema sigaretti kien akkwistahom minghand wiehed Gharbi. Ir-rikorrent
ikkonferma wkoll li mar ghand il-garaxx tal-Paddy f"San Gwann t’Ghuxa biex ibiegh
dawn is-sigaretti. Fl-ammissjoni ta’ 1-istess rikorrent ghal dawn ir-rizultanzi fattwali,
il-verzjoni tax-xhieda ta’ Frederick Micallef, ftit 1i xejn tikkonforta t-tezi tar-rikorrent
f’dan ir-rigward. Il-fatt, li t-tlett ‘master cases’ imsemmija instabu barra I-garaxx tal-
Paddy, fejn kien wasal il-vann Peugeot Partner tar-rikorrent, ¢ertament, ma hijiex
xhieda kunfliggenti ma’ dik ta’ Neville Cesareo u Mario Mifsud, li sostnew li t-tlett
‘master cases’ sigaretti instabu ma’ l-art biswit il-vann. Anzi, jitgies li x-xhieda tat-
tlett Ufficcjali tad-Dwana tikkorrobora I-istess verzjoni, meta jitgiesu I-fatti u ¢-
¢irkostanzi tal-kaz mill-assjem tal-provi, u dan dwar kif graw is-serje ta’ fatti dakinhar
tal-4 ta’ Novembru 2017.

46. Ghalhekk, fid-dawl ta’ dawn ir-rizultanzi, ir-rikorrent nagas ukoll milli jissostanzja dak
minnu allegat dwar ammont skorrett ta’ pakketti ta’ sigaretti indikati fin-Nota ta’ Qbid
Numru 219/2017. Din il-prova kienet tinkombi fuqu. Izda, ir-rikorrent ma rnexxilux
jipprova ghas-sodisfazzjon tal-Qorti, li t-tlett ‘master cases’ sigaretti in kwistjoni ma
kinux tieghu, u li ma kellhomx jigu kkonfiskati.

47.Fl-kaz in ezami, inhargu zewg noti ta’ Qbid 219/2017 b’referenza ghas-sigaretti
sdazjati, u 220/2017 b’referenza ghall-konfiska tal-vettura Peugeot Partner. Illi ma
kienx hemm il-htiega ghall-hrug ta” Nota, peress li I-gbid ta’ hwejjeg sdazjati sar
quddiem ir-rikorrent Raymond Camilleri li ffirma ghall-formoli tal- ‘items withheld by
customs’, kif jidher minn Dok RC1 li huwa d-dokument li jinhareg u li jirrizulta li
f’dan il-kaz gie ffirmat mir-rikorrent. Ghalhekk, il-Qorti tgis li da parti tal-konvenut,
kollox sar skont il-ligi. Infatti I-Artikolu 72(1) tal-Kap 37 tal-Ligijiet ta> Malta
jipprovdi:

“Kull meta jsir gbid, minbarra meta jsir quddiem il-hati jew is-sid ta’

oggetti Soggetti ghal konfiska ta/it din I1-Ordinanza, I-uffic¢jal li jaghmel il-
Qbid ghandu jaghti awiz bil-miktub ta’ dan il-qbid u tar-raguni tieghu lil

sid l-oggerti magbuda, jekk magfiruf sew billi jaghti dan l-avviz lilu
personalment jew b’ittra irregistrata indirizzata lilu jew im#zollija fil-lok
maghruf bhala 1-ahhar li fih kien jogghod jew li kellu n-negozju tieghu
f'"Malta.”

48. Dan ifisser li r-rikorrent kellu x-xjenza mehtiega rigward il-gbid tas-sigaretti sdazjati,
tant li huwa stess ikkonferma fix-xhieda tieghu, li kien ottjena dawn is-sigaretti
minghand wiehed Gharbi. Ghaldagstant, fid-dawl tas-suespost, I-azzjoni tar-rikorrent
biex jattakka I-validita’ tan-Nota ta’ Qbid 219/2017 ma tistax tirnexxi.

49. Ghaldagstant, tichad, I-ewwel, it-tieni u t-tielet talba tar-rikorrent.

Talba b’referenza ghat-tfittxija fir-residenza tar-rikorrent.

50. Tramite r-raba’ talba, r-rikorrent talab li jigi dikjarat li t-tfittxija li saret fir-residenza
tieghu, 37, ‘Evergreen’, Triq il-Kwarta, Swieqi, hija illegali stante li ma Kinitx koperta
bl-awtorizzazzjoni prevvista mil-ligi. Ghalhekk, ir-rikorrent ged jikkontendi i |-
ispezzjoni li saret bl-assistenza tal-Pulizija fid-dar tieghu dakinhar tal-4 ta’ Novembru
2017 saret bi ksur tal-Artikolu 71 tal-Kap 37 tal-Ligijiet ta’ Malta.

51. L-Artikolu 71 tal-Kap 37 tal-Ligijiet ta’ Malta jiddisponi:

“Izda, meta xi uffi¢c¢jal tad-Dwana jew ufficéjal tal-Pulizija jkollu raguni
tajba biex jissuspetta li xi oggetti projbiti jew li ma thallasx dazju fughom
huma milqugfa, jew mizmuma jew mohbija fxi post bhal dak imsemmi
gabel u jkollu raguni tajba biex jifhem li hemm perikolu imminenti li xi
oggetti bhal dawn jigu imneznija jew meqgruda, dak I-uffi¢¢jal tad-dwana,
jekk awtorizzat gral hekk mill-Kummissarju, jew dak l-uffic¢jal tal-Pulizija
jekk awtorizzat ghalhekk mill-Kummissarju tal-Pulizija, jista’ jezercita dwar
dak il-post imsemmi qabel is-setghat imsemmija f’dan [-artikolu bl-istess
mod bzallikieku kien awtorizzat li jaghimel hekk b’ 'mandat mahrug skont dan
l-artikolu.”

52. Jirrizulta, li n-Noti ta” Qbid 219/2017 u 220/2017 mahruga huma gustifikati skont id-
disposizzjonijiet tal-ligi.

53. Ghalhekk, sa fejn I-azzjoni tar-rikorrent hija imsejsa fuqg in-nuqqas ta’ formalita' u jew
allegati inkorrettezzi b’referenza ghan-Nota ta’ Qbid numru 219/2017, l-azzjoni tar-
rikorrent ma treggix. Inoltre’, fejn l-azzjoni tar-rikorrent hija imsejsa fuq il-
formalitajiet rikjesti ghall-hrug tan-Nota ta’ Qbid, referibbilment ghal dak mitlub fir-
raba’ talba dwar l-allegat illegalita’ tat-tfittxija fid-dar residenzjali tieghu, |-azzjoni
ittentata mir-rikorrent mhijiex misthoqqa. Di piu’, ma ntweriex bl-ebda mod, li d-
Direttur Generali (Dwana) jew l-uffi¢¢jali tieghu imxew bi ksur ta’ ligi jew b’mod
ingustifikat mar-rikorrent.

54. Ghaldagstant, tichad ukoll, ir-raba’ talba tar-rikorrent.

55. Referibbilment ghall-hames talba tar-rikorrent fejn talab ir-rilaxx tal-oggetti u
merkanzija ikkonfiskati, u kif ukoll r-rilaxx tal-vettura Peugeot Partner (LCH-639), fl-
ammissjoni tar-rikorrent li kien ottjena u kellu fil-pussess tieghu sigaretti sdazjati, din
it-talba ma tistax tintlaga’. In segwitu ghall-konferma tar-rikorrent f’xhieda in kontro-
ezami, li huwa kellu s-sigaretti sdazjati fil-vann Peugeot Partner hawnhekk imsemmi,
kif fil-fatt irrizulta mill-ispezzjoni u t-tfittxija tal-uffic¢jali tad-Dwana, huwa
inawdibbli li r-rikorrent jippretendi li ma tigix ikkonfiskata I-vettura li biha huwa kien
ged igorr is-sigaretti sdazjati. Mhuwiex bl-ebda mod ikkontestat li fil-vettura Peugeot
Partner (LCH-639), ir-rikorrent zamm konsenja ta’ sigaretti, li Kienu fil-pussess tieghu
minghajr ma hallas il-valur shih ta’ dazju, liema merkanzija kien qieghed ibiegh
illegalment u ghamel uzu mill-vettura Peugeot Partner (LCH-639) biex jaghmel dan.

56. Ghaldagstant, il-hames talba tar-rikrorent hija wkoll ingustifikata u m’ghandhiex
tintlaga’.

Konkluzjoni

11-Qorti;
Wara illi rat I-atti kollha processwali kollha pprezentati quddiemha;

Wara illi rat is-sottomissjonijiet tal-abbli difensuri tar-rikorrent, u tal-konvenut Direttur
Generali (Dwana);

Tghaddi biex taqta’ u tiddeciedi 1-vertenza odjerna billi:
Tilqa’ |- eccezzjonijiet kolha tal-konvenut.
Tichad it-talbiet kollha tar-rikorrent ghar-ragunijiet spjegati.

L-ispejjez ghall-proceduri odjerni ghandhom ikunu a kariku tar-rikorrent.

Francesco Depasquale LL.D. LL.M. (IMLI)
Imhallef

Rita Sciberras
Deputat Registratur

